
	Beth wnaeth i ti fod eisiau ymuno ag Our Bright Future?
	Fe wnes i ymuno â Bright Green Future yn 2020 ac ychydig fisoedd yn ddiweddarach fe wnes i gais am Our Bright Future. Roeddwn i newydd adael yr ysgol uwchradd ac yn ystyried cymaint o gyfleoedd â phosib pan ddois i ar draws Bright Green Future ar hysbyseb ar Instagram. Fe wnes i fwynhau dull ieuenctid-ganolog y prosiectau a hefyd y ffocws ar gynaliadwyedd a dyma fi nawr ar ôl gorffen fy mlwyddyn gyda Bright Green Future ac yn parhau gyda Fforwm Ieuenctid Our Bright Future.

	Beth wyt ti’n ei hoffi am yr awyr agored? 
	Yn rhyfedd iawn dydw i ddim yn berson awyr agored mawr, ond rydw i’n gwerthfawrogi’r ardal o’m hamgylch a’r amgylchedd rydyn ni’n rhan ohono ac mae hynny’n dod yn naturiol gyda’r awyr agored. 

	Beth wyt ti’n ei hoffi am Our Bright Future?
	Y bobl rydych chi’n dod i’w hadnabod, mae’r ffordd mae pawb yn agored i syniadau ac yn fodlon helpu ei gilydd yn anhygoel. Rydw i wedi cael cymaint o gyfleoedd i ddatblygu fy sgiliau a fy niddordebau unigol drwy gymryd rhan yn Our Bright Future.

	Pa arch-bŵer fyddet ti’n hoffi ei gael?     
	Fe fyddwn i'n dweud ei fod yn dibynnu ar ba ffactorau o'r byd rydych chi'n eu hystyried. Fe hoffwn i allu teithio drwy amser, nid i newid unrhyw bethau rydw i’n edifar amdanyn nhw o’r gorffennol ond yn aml rydyn ni’n clywed am ddysgu oddi wrth ein camgymeriadau, felly drwy allu teithio mewn amser fe allech chi fynd yn ôl a chwblhau rhywbeth ar ôl ystyried y camgymeriadau ac wedyn gallu gweld sut byddai newid rhywbeth yn gwella'r weithred.  

	Beth fyddet ti’n hoffi i bobl ei wybod am dy brofiad? (Os wyt ti wedi ymwneud o’r blaen ag Our Bright Future neu brosiect amgylcheddol)
	Yn bersonol, y rhan fwyaf am fy mhrofiad i ac eithrio dod i adnabod pobl newydd a dysgu mwy am yr amgylchedd yw'r nifer fawr o gyfleoedd sy'n dod o fod yn rhan o Our Bright Future. Mae’r cylchlythyrau a gwybodaeth yr wythnos, yn ogystal â dim ond cymryd rhan, yn tynnu sylw at rai cyfleoedd allanol anhygoel a fyddai'n anoddach dod o hyd iddyn nhw yn annibynnol.      

	Pa feysydd fyddet ti’n hoffi dysgu amdanyn nhw fel rhan o’r rhaglen llysgenhadon?
	Fe hoffwn i ddysgu mwy am ymgyrchu, rydw i'n helpu'n aml gyda chyfryngau cymdeithasol yr Youth for Climates lleol felly byddai dysgu mwy a chael mwy o gyngor ar sut i greu ymgyrchoedd llwyddiannus yn wych.



